Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
«..........» «..............................» 2018թ.

ՊԵՏԱԿԱՆ ԳՈՒՅՔԸ ՄԱՍՆԱՎՈՐԵՑՆԵԼՈՒ ՄԱՍԻՆ 

Հիմք ընդունելով «Պետական գույքի մասնավորեցման (սեփականաշնորհման) մասին» Հայաստանի Հանրապետության օրենքի 5-րդ, 12-րդ, 14-րդ և 18-րդ հոդվածները՝ Հայաս​տանի Հանրապետության կառավարությունը որոշում է.

1. «Պետական գույքի մասնավորեցման 2017-2020թթ. ծրագրի մասին» ՀՀ օրենքի ցանկում ընդգրված Տաշիրի կինոցանցի գույքը` 2253.1 քառ.մետր մակերեսով շենքը և սեփականության իրավունքով հատկացված 0,3 հեկտար մակերեսով հողամասը (այսուհետ՝ գույք) (գտնվելու վայրը՝ ք. Տաշիր, Վ.Սարգսյան փողոց 4թաղ. թիվ 36/1, անշարժ գույքի սեփականության իրավունքի գրանցման վկայական թիվ 0224671, տրված 15.10.2000թ.) ուղղակի վաճառքի ձևով մասնավորեցնել Հայաստանի Հանրապետության Լոռու մարզ, Տաշիր համայնքին (այսուհետ՝ գնորդ)՝ վաճառքի գին սահմանելով 1000 դրամ: 

2. Հայաստանի Հանրապետության կառավարությանն առընթեր պետական գույքի կառավարման վարչության պետին` գույքի վաճառքի գնի վճարումից հետո մեկամսյա ժամկետում գնորդի հետ կնքել մասնավորեցման պայմանագիր՝ դրանում նախատեսելով, որ գնորդը պարտավորվում է՝

1) մեկ տարվա ընթացքում ապահովել կինոթատրոնի շենքի քանդման և շինարարական աղբի տեղափոխման, հարակից այգու հիմնման և բարեկարգման աշխատանքների իրականացումը՝ այդ նպատակով կատարելով 32 մլն.դրամի ներդրումներ, 

2) համայնքի միջոցների հաշվին վճարել գույքային իրավունքների պետական գրանցման համար օրենքով սահմանված գումարներն ու տուրքերը:

3. Սահմանել, որ գնորդը պարտավոր է վճարումները կատարել եռամսյա ժամկետում, Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաս​տանի Հանրապետության պետական բյուջե, 30 տոկոսը` Տաշիր համայնքի ֆոնդային բյուջե։

ՏԵՂԵԿԱՆՔ - ՀԻՄՆԱՎՈՐՈՒՄ

«Տաշիրի կինոցանցի գույքն ընդգրկված է «Պետական գույքի մասնավորեցման 2017-2020 թվականների ծրագրի մասին» ՀՀ օրենքի ցանկում: 

ՀՀ կառավարությանն առընթեր պետական գույքի կառավարման վարչություն է դիմել Տաշիր համայնքի ղեկավարը՝ խնդրելով Տաշիրի կինոցանցի գույքը՝ կինոթատրոնի շենքը, փոխանցել համայնքին այն քանդման և հարակից տարածքների բարեկարգման համար՝ արդյունքում ժամանակակից հանգստի գոտի ստեղծելու համար: 
Գրությամբ տեղեկացվում է, որ 2016-2017թթ ընթացքում  «Տաշիր» բարեգործական հիմնադրամի միջոցներով վերանորոգվել են Տաշիրի քաղաքային հրապարակը, քայլուղին և քաղաքային զբոսայգին: Զբոսայգու վերջնամասում գտնվող Տաշիրի կինոթատրոնի շենքը, որի վնասվածության մակարդակը ըստ «Քաղաքաշինական ծրագրերի փորձագիտական կենտրոն» ԲԲԸ-ի կողմից տրված շենքի տեխնիկական վիճակի վերաբերյալ մասնագիտական եզրակացության դասվում է 4-րդ աստիճանի և ենթակա է քանդման, ուստի անհնարին է դարձել շենքի հետագա նպատակային օգտագործումը:

Համաձայն գրության «Տաշիր» բարեգործական հիմնադրամը պատրաստակամ է կատարել մեկ տարվա ընթացքում 32 մլն դրամ ներդրում նշված շենքի քանդման և հարակից տարածքների բարեկարգման համար, որից 12 մլն դրամը ծախսվելու է շենքի քանդման և շինարարական աղբի տեղափոխման և 20 մլն դրամը՝ նրա հարակից այգու հիմնման և բարեկարգման աշխատանքների համար:

Շենքի քանդման և աղբահանման աշխատանքների համար նախատեսված ծախսերը գերազանցում են շենքը սպասարկող հողամասի շուկայական արժեքը:

Անշարժ գույքի գնահատված արժեքը նվազեցված հողամասի կադաստրային արժեքի չափով (1քմ=222դրամ) կազմում է 1434000 ՀՀ դրամ:
ՏԵՂԵԿԱՆՔ
ՀՀ կառավարության որոշման նախագծի ընդունման հիմնավորմանը 

ներկայացվող պահանջների վերաբերյալ
1. Իրավական ակտերի ցանկ, որոնց հիման վրա մշակվել է իրավական ակտի նախագիծը`


ՀՀ քաղաքացիական օրենսգիրք,

«Պետական գույքի մասնավորեցման (սեփականաշնորհման) մասին» ՀՀ օրենք,

«Իրավական ակտերի մասին» ՀՀ օրենք:

2. Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

3. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի նախատեսում: 

4. Նախագծի հեղինակների (մշակողների) անունները, ինչպես նաև այն մարմինների ցանկը, ում հետ նախագիծը համաձայնեցվել է`


հեղինակ (մշակող)` ՀՀ կառավարությանն առընթեր պետական գույքի կառավարման վարչություն,


համաձայնեցվել է ՀՀ տարածքային կառավարման և զարգացման  նախարարության, ՀՀ ֆինանսների նախարարության, ՀՀ Լոռու մարզպետարանի և ՀՀ Լոռու մարզի Տաշիր համայնքի հետ: ՀՀ արդարադատության նախարարությունը պետական փորձագիտական եզրակացություն չի տրամադրել՝ նկատի ունենալով «Նորմատիվ ակտերի մասին» ՀՀ օրենքի 6-րդ հոդվածի պահանջները:
Տ Ե Ղ Ե Կ Ա Ն Ք
«Պետական գույքը մասնավորեցնելու մասին» ՀՀ կառավարության որոշման նախագծի կապակցությամբ շահագրգիռ գերատեսչությունների առարկությունների և առաջարկությունների վերաբերյալ
	Առարկության,  առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ տարածքային կառավարման և զարգացման  նախարարություն

01/15.2/2226-18, 11.04.2018թ.
	Նախագծի 2-րդ կետի 1-ին ենթակետը շարադրել հետևյալ խմբագրությամբ.

1) մեկ տարվա ընթացքում

ապահովել կինոթատրոնի շենքի քանդման և շինարարական աղբի տեղափոխման, հարակից այգու հիմնման և բարեկարգման աշխատանքների իրականացումը՝ այդ նպատակով ապահովելով 32 մլն.դրամի ներդրումներ:
	Ընդունվել է



	ՀՀ ֆինանսների նախարարություն

01/11-1/6658-18, 11.04.2018թ.
	Դիտողություններ և առաջարկություններ չկան
	

	ՀՀ Լոռու մարզպետարան
101/109.3.4/2271-18, 11.04.2018թ.
	Նախագծի 3-րդ կետում «համապատասխան համայնքի ֆոնդային բյուջե` ըստ ընկերության գտնվելու վայրի» բառերը փոխել «Տաշիր համայնքի ֆոնդային բյուջե» բառերով
	Ընդունվել է

	ՀՀ Լոռու մարզի Տաշիր համայնք

536-18, 11.04.2018թ.
	Դիտողություններ և առաջարկություններ չկան
	

	ՀՀ արդարադատության նախարարություն

01/53651-18, 17.04.2018թ.
	Պետական փորձագիտական եզրակացություն չի տրամադրվում՝ նկատի ունենալով «Նորմատիվ ակտերի մասին» ՀՀ օրենքի 6-րդ հոդվածի պահանջները, համաձայն որոնց՝ պարտադիր փորձաքննության են ենթարկվում օրենսդրական և ենթաօրենսդրական նորմատիվ ակտերի նախագծերը:
	Ընդունվել է ի գիտություն


